
[sertitassatut aningaasaliissutit
Isertitassatut aningaasaliissutinik allannguinissamik Aningaasagarnermut Akileraartarnermullu

Ataatsimiititaliaq 2020-imi ilanngaatissat ilanngaatigereerlugit 0,0 mio. kr.-inik sunniu-
teqartussamik akuersissuteqarsimavoq. (Missingersuutinut sunniuteqanngilaq).

5.  Ogqaasertaliussanik allannguinerit (inatsisissatut siunnersuummi § 2)
Ogaasertaliussat nutaat oqaasertaliussanillu allannguinerit Aningaasaqarnermut
Akileraartarnermullu Ataatsimiititaliamit akuerineqartut 36-t inatsisissatut siunnersuummi
ilanngunneqarput. Taakku pisariaqarnera  naapertorlugu  immikkoortuni  tulliuttuni
ataatsimiititaliamit ilanngunneqarumaarput.

6. Aningaasaqarnermut Akileraartarnermullu Ataatsimiititaliap nalinginnaasumik
ogaaseqaatai

6.1 Ataatsimut isigalugu

Aningaasanut inatsimmi oqaasertaliussat aammalu oqaasertaliussat, Aningaasaqarnermut Akile-
raartarnermullu  Ataatsimiititaliamit kingusinnerusukkut akuersissutigineqartut 2020-milu
ilassutitut aningaasaliissutinut inatsimmi ilanngunneqartut naapertorlugit kontot pingaarnerit
assigiinngitsut kiisalu sanaartornerup iluani suliassat akornanni nuussinissanut Naalakkersuisut
piginnaatinneqarput.

Nuussinissat akuersissutigineqarsimatillugit aningaasaliissutinik allanngortitsinerit pinerit
tamaasa inatsisissatut siunnersuummi aningaasaliissutinut takussutissiap, ilanngussaq I-ip,
immikkoortortaani (kolonne) ilanngunneqartarput. Missingersuutinut ilanngussani nuussinernut
tunngavilersuutit aammalu Naalakkersuisut ulloq akuersissutiginniffiat allassimassapput. Kiisalu
oqaasertaliussat, nuussinissamut tunngaviliisuusut pillugit paasissutissat nalunaarneqassapput.

6.2 Sulisorisat pillugit paasissutissat

Missingersuusiornermut malittarisassami 2008-meersumi immikkoortoq 5.2 Aningaasaqar-
nermut Akileraartarnermullu Ataatsimiititaliamit innersuussutigineqassaaq, tassani sulisorisanut
tunngatillugu paasissutissiissutigineqartussat pillugit malittarisassanik Naalakkersuisut aalajan-
gersaapput.

7.  Aningaasaqarnermut Akileraartarnermullu Ataatsimiititaliap inatsisissatut siunner-
suummut oqaatigiumasai allat

7.1 Nalinginnaasumik oqaaseqaatit

Aallaqqaasiutigalugu isumaliutissiissummi immikkoortoq 3 innersuussutigineqarpoq, tassani
suliat amerlassusiat, qinnuteqaatinik Aningaasaqarnermut Akileraartarnermullu Ataatsimiitita-
liap suliarinninnerata inerneri naapertorlugit agguataakkamik nalunaarsorneqarsimallutik.

Aalajangiinerni arlalinni ilassutitut paasissutissanik Naalakkersuisut ataatsimiititaliamit
qinnuigineqarput. Taakku pisariagarnera naapertorlugu aalajangiinerni ataasiakkaani aamma
taaneqarput. Kiisalu aalajangiinini Inatsisartut nittartagaanni uani pissarsiarineqarsinnaasut
ataatsimiititaliap innersuussutigissavaa: http://inatsisartut.gl Aningaasagarnermut Ataatsimiitita-

liap aalajangigai.

7.2  COVID-19-ip sunniutai annikillisinniarlugit ilassutitut aningaasaliissuteqarnissamik
suliat

COVID-19  2020-mi  aningaasaliissutitigut  kinguneqarpoq. = Immikkoortoq  3-mi
allaaserineqartutut aningaasaliissuteqarnissamik qinnuteqaatit (ukiut siuliinut sanilliullugit)
amerleriarsimapput. Tamatuma saniatigut COVID-19-ip sunniutaasa annikillisinniarnerat,
inatsisissatut siunnersuummi allaaserineqartutut, naatsorsuutitut missingersuutigineqartunut
sunniuteqarsimavoq.

COVID-19-ip aningaasatigut kingunerisai annikillisarniarlugit aningaasaqarnikkut iliuutsit
pillugit nalunaarummik Aningaasaqarnermut Akileraartarnermullu Ataatsimiititaliaq 2020-mi
upernaakkut ataatsimiinnermi sagqummiussivoq, taannalu ataatsimiititaliamit
innersuussutigineqarpoq.

COVID-19-imut tunngatillugu aalajangiiffigisassatut suliani Aningaasaqarnermut
Ataatsimiititaliap piginnaatitaanera:

COVID-19-ip aningaasatigut kingunerisai annikillisarniarlugit aningaasaqarnikkut iliuusissat
aningaasanut inatsimmut ilassutitut aningaasaliissutissatut ilusilerlugit Aningaasagarnermut
Akileraartarnermullu  Ataatsimiititaliamut nassiunneqarput. Taamaattumillu Inatsisartut
tamarmiusut  sinnerlugit = Aningaasaqarnermut  Akileraartarnermullu  Ataatsimiititaliaq
aningaasaliissuteqarpoq, tamannalu (ilassutitut aningaasaliissuteqarnissamik suliassat allat

assilugit) ilassutitut aningaasaliissutinut inatsisissatut siunnersuut una aqqutigalugu
inatsisinngortinneqarpoq.

COVID-19-ip  sunniutai  annikillisinniarlugit ilivutsit  pillugit ~ Aningaasagarnermut
Ataatsimiititaliap nalunaarutaani allaaserineqartutut missingersuutit tamarmiusut pisortat
aningaasaqarneranni tamarmiusuni ukiut sisamat ingerlaneranni
oqimaaqatigiissinneqarnissaannik imaluunniit sinneqartoorfiunissaannik piumasaqaammik
missingersuusiornermut inatsimmi § 2 imaqarpoq. Piumasaqaalli tamanna inatsisikkut 2021-ip
naanerata tungaanut atorunnaarsinneqaraluartoq, tak. 2018-imi inatsimmik allannguineq (UKA

2018/192), Aningaasaqarnermut Ataatsimiititaliap misilittagai naapertorlugit
aningaasaqarnikkut nalinginnaasumik manna tikillugu ingerlatsinermi
ogimaaqatigiissitsinissamik =~ piumasaqaammik  malinninnissamut Naalakkersuisut

akimmisaartinneqarsimanngillat.

Erseqqissarneqassaaq COVID-19-ip  ajornartoortitsinerata  nassatarisaanik ilassutitut
aningaasaliissutit =~ Aningaasaqarnermut  Ataatsimiititaliamit =~ 2020-mi  akuerineqartut
missingersuusiornermut  inatsimmut  akerliunngimmata,  soorluttaaq COVID-19-imut
tunngasumik ilassutitut aningaasaliissuteqaqqinnissamut missingersuusiornermut inatsit
aporfiunngitsoq, naak tamanna piffissaq ukiunik sisamanik sivisussusilik isigalugu pisortat
aningaasaqarnerata amigartoorfiuneranik nassataqassagaluartoq.

Naallu suliami inatsisinut tunngasut aaqqinneqaraluartut pissutsit ersernerlunnerat aammalu
COVID-19-imut tunngatillugu iliuutsit aningaasaqarnikkut kingunerisinnaasaasa annertuumik
nalornissutigineqarnerat ataatsimiititaliamit assut isumakulunnartinneqarput. Nunatta karsiata
pisussaaffimminik akornuserneqarani isumaginnissinnaanerata nunatta karsiata aningaasanik
tigoriaannarnik peqarneratigut sukkulluunniit qulakkeerneqarsinnaanissaa ataatsimiititaliamut
aalajangiisuuvoq.  Piffissamut  akunnattumik  sivisussusilimmut  aningaasaqarnikkut
attassisinnaassuseq coronamut tunngasumik pissutsinik ulorianartorsiortinneqassanngilaq.
Pisariagarpat  taarsigassarsinikkut  aningaasalersuisinnaanerup  isumaliutigineqarnissaa
pisariagartinneqarsinnaavoq.

Suliat COVID-19-mut tunngasut Aningaasaqarnermut Ataatsimiititaliamit
akuersissutigineqartut:

Aalajangiiffigisassatut suliassat arlallit COVID-19-ip sunniutai annikillisinniarlugit iliuutsinut
tunngasut Aningaasaqarnermut Ataatsimiititaliamit 2020-mi suliarineqarput.
Aningaasaqarnikkut kingunerisa inatsisissatut siunnersuummi allaaserineqartut saniatigut
oqaasertaliussat taakkununnga tunngasut assut pingaaruteqarput. Ogaasertaliussat taakkununnga
tunngasut aqqutigalugit taamani COVID-19-mut tunngasumik pissutsit tunngavigalugit
ataatsimiititaliaq Naalakkersuisunut piginnaatitsissutinik arlalinnik tunniussivoq. Matumani
ataatsimiititaliap suliai 871 aamma 872 immikkut innersuussutigineqassapput. Suliaq nr. 871-
imi  akileraarutit akileraarutit akitsuutillu kinguartinneqarnissaannut = Naalakkersuisut
piginnaatinneqarput. Suliaq nr. 872-imi kontomik nutaamik (34.01.05) pilersitsinissamut
Naalakkersuisut piginnaatinneqarput, tassani coronavirusimut (COVID 19) tunngatillugu
immikkut suliniuteqarnissamut (oqaasertaliussaq nr. 1) aningaasartuuteqarnissamik
piginnaatitsisoqarluni. Taamatuttaaq oqaasertaliussaq nr. 2 aqqutigalugu atuinerussutinik
aningaasat ukiuannut aggersunut nuussinissamut piginnaatinneqarput. Tamatuma saniatigut
oqaasertaliussaq nr. 3 aqqutigalugu coronavirus (COVID 19) pissutigalugu coronavirusimik
akiuiniarnermi tapiissutinik aalajangiisinnaanissamut tigusagarsinnaanissamullu
Naalakkersuisut piginnaatinneqarput.

Piginnaatitsissutit tunniunneqarput piffissap taamaalinerani iliuutsinut tunngatillugu
aningaasatigut  pisariaqartitat qanoq annertutiginissaat ilisimaneqanngimmat. Suliat
suliarineqarnerini ataatsimiititaliaq allakkatigut ilisimatinneqartuarpoq, Naalakkersuisunut
arlalinnik  apeqquteqartarluni, Naalakkersuisunik  susassaqartunik  siunersiuinissamut
aggersaasarluni kiisalu ilisimatitsiffiusumik ataatsimiinnernik ingerlatsisarluni. Kiisalu
ikiorsiissutinik  kikkut pissarsinerannik tamanut annertunerusumik ilisimatitsisarnissaq
ataatsimiititaliamit aamma ujartorneqarsimavoq. Tamatuma saniatigut ikiorsiissutit pillugit ullut
14-ikkaartumik ilisimatinneqartarnissaq Aningaasaqarnermut Ataatsimiititaliamit
ginnutigineqarpoq (matumani suliaq nr. 871, 872 aamma 883 ataatsimiititaliamit
innersuussutigineqarput).

Aningaasaliissutigineqartut immikkoortunut marlunnut avinneqarsinnaapput. Siulliit tassaapput
iliuutsit COVID-19-ip nunatsinni sunniutaanik annikillisitsisussat, tassungalu ilaapput
ikiorsiissutit. Aappaat tassaapput nunatta aningaasaqarnera aallarnisarniarlugu sanaartugassanik

aallartitsineq.

Suliaq nr. 880 pillugu inatsimmi nassuiaatini (konto pingaarneq 80.00.10, Sanaartugassanut
Iluarsagassanullu Aningaasaateqarfimmit utertitanut tunngasoq, aqqutigalugu COVID-19-ip
sunniutai annikillisarniarlugit iliuutsinut aningaasalersuineq) konto pingaarnernit ”89.71.40
Nukissiorfiit, sanaartugassanut taarsigassarsisitsinerit”-nit aamma ”89.71.41 Nukissiorfiit,
sanaartugassanut taarsigassarsisitsinerit, sanaartorfigissaaneq”-nit konto pingaarnermut
80.00.10 Sanaartugassanut [luarsagassanullu Aningaasaateqarfimmit utertitat”-nut 311,2 mio.
kr.-inik utertitsinerit immikkut taaneqarput. Tassunga atatillugu ataatsimiititaliamit
oqaatigiumaneqarpoq taakku saniatigut aningaasaliissutinut kontonit aningaasanik
atunngitsuukkanik Sanaartugassanut [luarsagassanullu Aningaasaateqarfimmut
utertitsisoqarmat.

Taamatuttaaq Naalakkersuit aningaasaliissuteqarnissamik qinnuteqaammik saqqummiussipput
(ataatsimiititaliap suliaa nr. 889), tassani “karsimik misissuinerup” kingorna COVID-19
pissutigalugu aningaasaliissuteqarnissamik pisariaqartitsinerup annikinnerulernera pissutigalugu
aningaasaliissutinik ikilisitsinissamik siunnersuutinik  arlalinnik ~ Naalakkersuisut
saqqummiussipput. Tassunga atatillugu suliassaqarfinnit innuttanut tunngasunit nuussinissaq
pinngitsoortinneqassasoq ataatsimiititaliamit kissaatigineqarpogq.

Sanaartugassanut Iluarsagassanullu Aningaasaateqarfimmik atuineq Aningaasaqarnermut
Ataatsimiititaliamit ingerlaavartumik apeqqutigineqartarpoq. Nunatsinni aningaasaqarnerup
aallartisarneqarnissaanut assigiinngitsunik iliuuseqarnermut Sanaartugassanut I[luarsagassanullu
Aningaasaateqarfimmik atuineq ataatsimiititaliamit paasilluarneqarsinnaavoq, ataatsimiititalialli
aalajangiinerani aamma tikkuarlugu Sanaartugassanut Iluarsagassanullu Aningaasaateqarfimmit
atuineq sanaartugassanut tunngasariaqartoq. Matumani suliaq nr. 918 “Mittarfeqarfiit Nunatta
Karsianut akiitsuisa appartinneqarnissaannut, aningaasaleeqqinnissaannullu aningaasanik
immikkoortitsinissamut missingersuutitigut sunniutitaganngitsumik immikkut
aningaasaliissuteqarnissaq” ataatsimiititaliamit innersuussutigineqassaagq.

Sanaartugassanut [luarsagassanullu Aningaasaateqarfik pillugu nassuiaat ataatsimiititaliamit
qgilanaarineqarpogq.

8.  2020-mi aningaasaliissuteqarnissamik suliassanut oqaaseqaatit

Aningaasaliissuteqarnissamik suliassanut 2020-p ingerlanerani ataatsimiititaliamut nassiun-
neqartunut ataatsimiititaliaq matuma kinguliani allassimasunik oqaaseqaateqassaaq.
Aalajangiinerit ilaat taakku arlallit aningaasaliissutinik allannguinerit aalajangersimasut kisiisa
pinnagit aammali maleruagassanik atuineq pillugu tunngaviusumik isigineqartariaqartunik

aamma imaqarput.

8.1 Tunngavik pingaarutilik

Aningaasaliisarnermi tunngavik pingaaruteqartoq tassaavoq aningaasaliissutinut inatsimmi
Inatsisartunit akuerineqartumi tunngavissiisoqarsimatinnagu Namminersorlutik Ogartussat
aningaasartuuteqaqqusaannginnerat. Sanaartornermut kontot eqqaassanngikkaanni aningaasa-
liissutit konto pingaarnerit aqqutigalugit aningaasaliissutigineqartarput. Sanaartornermut kontoni
aningaasaliissutit sanaartugassanut ataasiakkaanut aningaasaliissutigineqartarput.

8.2 Ukioq aningaasanut inatsisip atuuffia

Aningaasaliissutinut inatsit tassaavoq aningaasanut inatsit, ukiup aningaasaqarfiusup aallar-
tinnera sioqqullugu akuerineqartoq nunattalu karsiata missingersuutaanik imaqartoq. Alla
tassaavoq ilassutitut aningaasaliissutinut inatsit, aningaasanut inatsisip akuerineqarnerata
kingorna aningaasaliissutit allannguutaannik imagqartoq.

Ilaatigut ilassutitut aningaasaliissuteqarnissamik suliassaq nr. 915 “Tarnikkut nappaatilinnut
illussamut pilersaarusiornermut aningaasaleeqqinnissamut nuussineq” ataatsimiititaliamit
innersuussutigineqassaaq, tamatumani ataatsimiititaliap apeqqutaanut Naalakkersuisut
akissuteqarnissaat utaqqineqarmat ataatsimiititaliap aalajangiinissani kinguartippaa. Ukiup
naannginnerani apeqqutiminut akissutinik ataatsimiititaliaq suli tigusaganngimmat suliassaq
taanna akuerineqanngitsutut isigineqarpoq.

8.3 Pingaaruteqartuunissaannik sillimaffigereerneqarsinnaasimannginnissaannillu inat-
simmi piumasaqaat

Ukiumi qaangiuttumi aningaasaliissuteqarnissamik suliassat tunngavigalugit isumaqarnarpoq
missingersuusiornermut malittarisassap 2008-meersup ataqqineqarnissaata eqqaasitsissutigine-
qarnissaa nalinginnaasumik pisariaqartinneqartoq. Aalajangersakkakkut aalajangersarneqarpoq
nutaanik aningaasaliissuteqartoqarnissaanik aningaasaliissutinilluunniit allanngortitsisoqarnis-
saanik ginnuteqaatit taamaallaat aningaasaqarnikkut iliuusissanut pingaarutilinnut aammalu

aningaasanut inatsisissap suliarinerani sillimaffigereerneqarsinnaasimanngitsunut tunngasuu-

sassasut.

Ilivutsit aningaasanut inatsisissap suliarinerani sillimaffigereerneqarsinnaasimannginnissaannik
tunngavimmut tunngatillugu taamaattoqarnerata ilassutitut aningaasaliissuteqarnissamik
ginnuteqaammi ilimanarsisinneqarnissaa pingaaruteqarpoq.

Matumani suliaq nr. 918 “Mittarfeqarfiit Nunatta Karsianut akiitsuisa appartinneqarnissaannut,
aningaasaleeqqinnissaannullu  aningaasanik  immikkoortitsinissamut  missingersuutitigut
sunniutitaganngitsumik immikkut aningaasaliissuteqarnissaq” ataatsimiititaliamit
innersuussutigineqassaaq. Tamatumani ataatsimiititaliaq isumaqarpoq
sillimaffiginnissimasinnaannginnissamik piumasaqaat malinneqarsimanngitsoq qinnuteqaallu
itigartillugu. Taamatuttaaq sulianut allanut tunngatillugu sillimaffiginnissimasinnaannginneq
ataatsimiititaliamit arlaleriarluni apeqqutigineqarpoq.

Taamatuttaaq suliaq nr. 909 “KANUAANA-mut nakkutilliinermi angallat” ataatsimiititaliamit
innersuussutigineqassaaq, tamatumani  suliassaq  ataatsimiinnerit  arlallit  atorlugit
ataatsimiititaliamit suliarineqarpoq. Ataatsimiititaliarli isumagarpoq
sillimaffiginnissimasinnaannginnissamik piumasaqaatip eqqortinneqarnera Naalakkersuisut
ilimanarsisinngikkaat, isumagqarlunili suliassaq aningaasanut inatsisissatut siunnersuutip
isumagatigiinniutigineqarneranut ilanngunneqarsimasariaqartoq. Taamaattumillu inassuteqaat
ataatsimiititaliamit itigartinneqarpoq.

8.4 Missingersuutinut sunniuteqannginnissaq aningaasaqarnermillu aqutsineq
Ingerlatsiviup naammaginartumik aaqqissuunneqarsimanissaa, tassungalu ilanngullugu
Naalakkersuisoqarfiup pitsaasumik sunniuteqarluartumillu aningaasaqarnikkut aqutsivigi-
neqarnissaa suliassaqarfinnut ataasiakkaanut akisussaasutut Naalakkersuisuusut qulak-
kiigassaraat.

Missingersuutinik malitseqartitsinerup paasinarsisippagu atuinerussuteqarsinnaaneq aarleri-
naateqartoq aningaasaliissutit eqqortinneqarnissaasa qulakkeerneqarnissaanut pisariaqartunik
iliuuseqartoqassaaq imaluunniit ilassutitut aningaasaliissuteqarnissamik qinnuteqartoqassalluni.
Tassunga atatillugu ukiup ingerlanerani aningaasaliissuteqarfigineqaqqinnissamik qinnuteqaatit
Naalakkersuisoqarfiup suliassaqarfiata iluani suliassaqarfinni allani sipaaruteqarnissamik

siunnersuummik ilaqartinneqassapput. Aningaasartuutit sillimaffigineqarsinnaasimanngitsut
aningaasalersornissaannut ukiumut 7,5 mio. kr.-it konto pingaarnermi 20.11.50-imi, ingerlat-
sinermut sillimmatinut tunngasumi, aningaasaliissutigineqartarput.

8.5 Ogqaasertaliussat

Ilassutitut aningaasaliissuteqarnissamik ginnuteqaatit piareersarlugit suliarineqarnerannut ata-
tillugu oqaasertaliussani attuumassuteqartuni piginnaatitsissutaasimasinnaasut Naalakkersui-
sunit eqqumaffigineqartarnissaat ataatsimiititaliamit kaammattuutigineqassaaq. Piginnaatitsis-
summik tunniussisoqareersimappat piginnaatitsissutigineqartullu iluani iliuuseqartoqarpat
ilassutitut aningaasaliissuteqartoqarnissaanik qinnuteqarnissaq pisariaganngilaq. Missingersuu-
siornermut malittarisassaq ataatsimiititaliamit innersuussutigineqassaaq, taanna malillugu
suliassani oqaasertaliussaq aqqutigalugu nuussinissamik akuersinissamut Naalakkersuisut
piginnaatinneqarfianni suliassamik Aningaasagarnermut Ataatsimiititaliamut nassiussiso-

gassanngilag.

9.  Aningaasaqarnermut Akileraartarnermullu Ataatsimiititaliap kaammattuutai
Siunnersuutip matuma Inatsisartunit siullermeerneqarnera tunngavigalugu Naalakkersuisunut
ima kaammattuuteqarnissaq pissutissaqartoq Aningaasaqarnermut Akileraartarnermullu
Ataatsimiititaliaq isumaqarpoq:

Kaammattuut nr. 1

Pisortat IT-mut tunngatillugu suliniutaanni aningaasaqarnermut tunngasut pillugit ilassutitut
aningaasaliissuteqarnissamik  qinnuteqaatinik =~ Aningaasaqarnermut  Akileraartarnermullu
Ataatsimiititaliaq 2020-mi suliaqarpoq, taakkununnga ilaavoq suliaq nr. 917 “Sanaartornermi

suliniutip Pisariillisaaneq-suliniut, ERP-p, naammassinissaanut aningaasanik
atugassanngortitsinermut ilassummik aningaasaliineq missingersuutinut
allannguutaanngitsoq”.  Ataatsimiititaliap  suliat  aalajangiiffiginerini  missingersuutit

itisilerutaasut ujartorpai taakkulu tiguneqarnissaannut aalajangiinini kinguartillugu. Tamatuma
saniatigut ilassutitut aningaasaliissuteqarnissap akuerineqarnerata kinguneraa IST-p inernerata
4,2 mio. kr.-inik ajorseriarnera. Ilassutitut aningaasaliissuteqarnissat taamaattut sapinngisamik
pinngitsoortinneqaqqullugit IT-mut tunngasumik suliniutit pitsaanerusumik
nakkutilliivigineqarnissaat ataatsimiititaliamit kaammattuutigineqarpogq.

Kaammattuut nr. 2

Missingersuusiornermut malittarisassam 2008-meersumi ersersinneqarpoq aningaasanut inatsit
tassaasoq Inatsisartut ataatsimoortumik tulleriiaarinerannik takutitsisoq aammalu:

“Ukiup  aningaasaqarfiusup ingerlanerani aningaasaliissutit nutaat allannguinerillu
sapinngisamik  killeqartinneqassapput.  llassutitut  aningaasaliissutit  sapinngisamik
aningaasartuutinut ilimaginngisanut aamma sillimmatit  piviusunngortinnerinut
tunngatinneqassapput.” (qupperneq 19).

Taamaattumillu (imm. 8.3-misulli) ataatsimiititaliamit kaammattuutigineqassaaq tamanna
annertunerusumik ataqqineqassasoq.

Kaammattuut nr. 3

Inassuteqaat 2-mut ataqatigiissillugu COVID-19 pissutigalugu ilassutitut
aningaasaliissuteqarnissamik qinnuteqaatit amerlassusiannut tunngatillugu ukioq 2020-p
immikkut ittuunera ataatsimiititaliamit oqgaatigineqassaaq. Ataatsimiititaliamilli
kaammattuutigineqassaaq ilassutitut aningaasaliissuteqarnissamik qinnuteqaatit 2021-mi
ikileqqissasut, taamaaliornikkut suliassagarfik tamanna nalinginnaasunngoqqullugu.

Kaammattuut nr. 4
COVID-19-ip nunatsinnut aningaasaqarnikkut kingunerisai ataatsimiititaliap ukiup ingerlanerani

ingerlaavartumik apeqqutigisarsimavai. Ataatsimiititaliarlu ilaatigut
paasissutissinneqartarsimavoq,  Naalakkersuisulli  paasissutissanik  Aningaasagarnermut
Akileraartarnermullu Ataatsimiititaliamut annertunerusumik avitseqateqarnissaat
kissaatiginartinneqarsimalluni. Taamaattumillu ataatsimiititaliap annertunerusumik

paasissutissinneqartarnissaa ataatsimiititaliamit kaammattuutigineqassaagq.

Kaammattuut nr. 5

COVID-19-imut tunngatillugu ikiorsiissutit tamanut annertunerusumik
ilisimatitsissutigineqartarnissaat ataatsimiititaliap Naalakkersuisunut arlaleriarluni
kaammattuutigisimavaa. Taamatut kaammattuuteqarneq suli pisariaqartutut ataatsimiititaliamit
isigineqarpoq.

Kaammattuut nr. 6
Suliaq nr. 918-imut “Mittarfeqarfiit Nunatta Karsianut akiitsuisa appartinneqarnissaannut,
aningaasaleeqqinnissaannullu  aningaasanik  immikkoortitsinissamut — missingersuutitigut

sunniutitaganngitsumik immikkut aningaasaliissuteqarnissaq ’-mut tunngatillugu aalajangiinini
ataatsimiititaliap innersuussutigaa. Tamatumani Mittarfeqarfiit Nunatta Karsianut akiitsuisa
ikilisinneqarnissaannut 90 mio. kr.-inik kiisalu aningaasalersueqqinnissamut 10 mio. kr.inik
ilassutitut aningaasaliissuteqarnissaq Naalakkersuisut qinnutigaat. Tassunga taarsiullugu
Mittarfeqarfiit aningaasaqarnerat pillugu pilersaarut sukumiinerusoq suliarineqartariagartoq
ataatsimiititaliaq isumaqarpoq. Tamatuma 2021-mi malinneqarnissaa ataatsimiititaliamit
kaammattuutigineqarpoq.

10 Aningaasaqarnermut Akileraartarnermullu Ataatsimiititaliap oqaaseqaatai:
Aningaasaqarnermut Akilerartarnermullu Ataatsimiititaliaq allanik oqaaseqaatissaganngilaq.

11. Aningaasaqarnermut Akileraartarnermullu Ataatsimiititaliap inassuteqaatai
Siuliani allassimasut tunngavigalugit siunnersuut akuerineqassasoq ataatsimiititaliap
isumaqatigiittup inassutigaa.

Taama oqaaseqarluni isumaliutissiissummilu allassimasutut paasinnilluni ataatsimiititaliap
siunnersuut aappassaaniigassanngortippaa.

